
До

Г-ѓа Маја Парниџиева Змејкова  

Директор на Фондот за здравствено +осигурување на Македонија  

Предмет: Известување


Почитувана Г-ѓа  Парниџиева-Змејкова, 


Лекарската комора на Македонија смета дека предлогот на Фондот за здравствено осигурување на Република Македонија во Договорите за извршување и плаќање на здравствените услуги кои се склучуваат со приватните здравствени установи да биде вметната нова одредба со која избраниот лекар е должен во текот на годината да посетува континуирана медицинска едукација за превенција на: нефролошки (бубрежни) заболувања; дијабет  и ревматиден артрит, а едукацијата да ја спроведува Здружението на матични лекар во коордиција со Лекарската комора на Македонија и/или специјализираните професионални здруженија и за извршените обуки избраниот лекар да добива сертификат, треба да биде преформулиран и доработен бидејќи:     


Согласно Законот за здравствена заштита (член 156) Македонското лекарско друштво преку стручните здруженија ја организира стручната едукација. Главна активност на Македонско лекарско друштво, односно, на здруженијата што ја  sочинуваат оваа асоцијација е одржување и подигање на  нивото на професионалната активност на докторите. Токму обезбедувањето на квалитет и стручност на докторите претставува и суштина на акредитацијата и процесот на лиценцирање. 

Според ова цениме дека во дадениот предлог за едукацијата од нефролошки (бубрежни) заболувања; дијабет и реуматиден артрит, компетентни се здруженијата на нефролози, ендокринолози и ревматолози, кои треба да ги подготват, реализираат и евалуираат програмите.  


Во 2004 година во здравството воведен е системот на акредитација. Акредитацијата преставува процес кој води кон формално признавање на знаењето, вештините и ставовите и претставува основа на која се издаваат лиценците за професионална активност на поединци. Овој процес подразбира оценување и следење на работата чија крајна цел е задоволување на потребните професионални стандарди. На тој начин акредитацијата придонесува за подобрување на квалитетот на здравствената заштита на пациентите, за заштита на пациентите од докторите кои лошо ја обавуваат својата професија, но и за подобрување на статусот на докторите кои покажуваат квалитет во работата. КМЕ претставува постојан процес на учење и освежување на знаењето и вештините на докторот за одржување и подигање на нивото на неговата професионална активност.


Лекарската комора на Македонија врз основа на Законот за здравствена заштита  член 153 - е став 3  и Правилникот за облиците, критериумите и постапката за распоредување на облиците и бодирање на стручното усовршување за обновување на лиценцата за работа ги утврдува облиците, критериумите за распоредување на облиците и бодовите за КМЕ на здравствените работници со високо образование од областа на медицината.

Со почит , 
Бр.03-50/1
Скопје





Претседател на ЛКМ 






Проф.д-р Владимир Борозанов

